
BASES  QUE  REXERÁN  O  PROCEDEMENTO  PARA  A  SELECCIÓN  DUN 
COORDINADOR E CATRO MONITORES PARA O PROGRAMA DE FOMENTO 
DA CONCILIACION “XOGAMOS, RIMOS, IGUALAMOS 2026” DO CONCELLO 
DE  CASTRELO  DO  VAL  E  BOLSA  DE  CONTRATACIÓN  ENTRE  OS 
ASPIRANTES NON SELECCIONADOS, PARA O EXERCICIO 2026.

Éstas  bases  publicaranse  íntegramente  na  páxina  web  municipal 
(www.castrelodoval.gal) e no taboleiro de anuncios do Concello de Castrelo do 
Val.

Número de prazas: Unha praza de coordinador (1) e Catro prazas de monitor (4).

Modalidade da contratación  :   Contrato dende o 22.06.2026 ata o 08.09.2026, 
cunha xornada diaria de seis horas e media. 

Horario do contrato  :   De 08.00 a 14.30 horas .

Denominación do posto  :   Coordinador Ludoteca municipal e/ou Monitor Ludoteca 
Municipal.

Salario bruto mes, incluíndo pagas extras  :   1.157,40 euros.

Tarefas a realizar  :   Levar a cabo tarefas propias de coordinador ou monitor de 
Ludoteca, entre as que se encontran as que seguidamente se enumeran:

- Programar, executar e avaliar obradoiros e actividades a desenvolver no 
Programa de conciliación, a través do xogo, a creatividade, etc.

- Fomento  de  hábitos  e  pautas  de  comportamento  a  través  do  xogo 
entorno a diversos eixes: respeto, convivencia, igualdade, solidaridade, 
pluralismo,  tolerancia,  coeducación,  respeto  ao  medio  ambiente, 
educación para a saúde, etc, así como promoción do traballo en equipo. 

- Atención individualizada dos nenos e nenas participantes.

Ademáis de todas aquelas funcións similares ou complementarias relacionadas có 
posto de traballo asignadas pola Alcaldía do Concello de Castrelo do Val.

Prazo de presentación das solicitudes no Concello e modelo de instancia: No 
prazo de tres (3) días hábiles a partir do día seguinte ao da publicación destas 

bases,  mediante a instancia  que se transcribe no anexo,  presentada na Casa 
Consistorial, en horario de 09:00 a 14:00 horas ou por medios electrónicos.

Condicións e requisitos que deben reunir as persoas aspirantes, así como 
forma de xustificación:

a) Ter nacionalidade española ou algunha outra que, consonte ó disposto no artigo 
52 da Lei 2/2.015, do 29 de Abril, do emprego Público de Galicia, permita o acceso 
ao emprego público en Galicia, así como persoas estranxeiras que teñan a súa 
residencia legal en España. (Achegarase fotocopia compulsada do D.N.I. ou da 
tarxeta de residencia).

b)  Non  ter  sido  despedido/a  mediante  expediente  disciplinario  de  ningunha 
Administración  Pública  ou  dos  órganos  constitucionais  ou  estatutarios  das 
Comunidades Autónomas, nin atoparse na situación de inhabilitación absoluta ou 
especial  para  o  desempeño  de  empregos  ou  cargos  públicos  por  resolución 
xudicial,  cando  se  trate  de  acceder  á  mesma  categoría  profesional  á  que  se 
pertencía. (Acreditarase mediante declaración na instancia de solicitude).

c) Ter cumpridos os dezaoito anos e non exceder, de ser o caso, a idade máxima 
de xubilación forzosa.

d) Posuír as capacidades e aptitudes físicas e psíquicas que sexan necesarias 
para  o  desempeño  das  correspondentes  funcións  e  tarefas.  (Acreditarase 
mediante declaración na instancia da solicitude).

e) Coñecemento da lingua galega: de acordo ao establecido no artigo 51 da Lei 
2/2015 do Emprego Público de Galicia, para darlle cumprimento á normalización 
do idioma galego na admón. pública de Galicia e para garantir o uso do galego 
nas relacións coas admóns públicas no ámbito da Comunidade Autónoma, así 
coma a promoción do uso normal do galego por parte dos poderes públicos de 
Galicia,  nas  probas  selectivas  que  se  realicen  para  o  acceso  ás  prazas  da 
Administración da Comunidade Autónoma de Galicia e das entidades locais de 
Galicia  incluírase  un  exame  de  galego,  salvo  para  aqueles  que  acrediten  o 
coñecemento da lingua galega conforme a normativa vixente. Polo tanto, quen non 
acredite  o  coñecemento  do galego mediante  a  aportación  do  CELGA 3,  título 
superior ou equivalente, deberá superar unha proba oral sobre o coñecemento do 
idioma galego. 

f) Para a praza de Coordinador: Estar en posesión dalgunha titulación superior en 
pedagoxía,  psicoloxía  ou  psicopedagoxía,  maxisterio  ou  educación  social,  ou 
ciclos  formativos  de  grado  superior  en  animación  sociocultural  ou  educación 
infantil.  Asimesmo,  estos  profesionais  deberán  dispor  dalgún  dos  títulos 
acreditativos  das  ensinanzas  que  imparten  as  escolas  de  tempo  libre,  salvo, 
aqueles profesionais que estén en posesión da titulación específica de animación 
sociocultural.

g)  Para  as  prazas de  Monitor:  Deberán  posuír  o  título  de  bacharelato  ou  de 
formación profesional de grado medio, con cursos de animación sociocultural.

Baremo de puntuación dos méritos,  así  como forma de xustificación por 
parte das persoas interesadas  .   

1.FORMACIÓN: (Máx. 1,00 puntos)

Ás persoas aspirantes  outorgaráselles a seguinte puntuación:  Por  asistencia  a 
cursos organizados por administración públicas ou homologados,  relacionados 
coas funcións do posto:
2.1. Cursos de ata 20 horas: 0,10 puntos/curso.
2.2. Cursos de 21 a 40 horas: 0,30 puntos/curso.
2.3. Cursos de 41 a 100 horas: 0,50 puntos/curso.
2.4. Cursos de 101 a 250 horas: 0,75 puntos/curso.
2.5. Cursos de máis de 250 horas:1,00 puntos/curso.

Acreditarase  mediante  a  presentación  de  copia  compulsada  dos  certificados 
acreditativos de ter realizada a acción formativa có número de horas.

2. EXPERIENCIA PROFESIONAL (Máx. 4,00 puntos):

Ás persoas aspirantes outorgaráselles a seguinte puntuación:

2.1.  Ter experiencia en traballos de  Monitor/Coordinador de actividades infantís 
e/ou xuvenís, nunha administración pública. (Por cada mes traballado 0,30 puntos, 
ata un máximo de 2,00 puntos. Computaranse, igualmente, os períodos de tempo 
inferiores a un mes, segundo a proporción que corresponda).

2.2.  Ter experiencia en traballos de  Monitor/Coordinador de actividades infantís 
e/ou xuvenís, nunha empresa pública e/ou privada. (Por cada mes traballado 0,20 

puntos, ata un máximo de 2,00 puntos. Computaranse, igualmente, os períodos de 
tempo inferiores a un mes, segundo a proporción que corresponda).

Para acreditar tales circunstancias, deberán de aportar contrato de traballo e/ou 
certificado  de  empresa  nos  que  se  especifique  a  denominación  do  posto  de 
traballo desempeñado, ademáis de vida laboral actualizada.

3. PROBA ESCRITA DE APTITUDE E ADECUACION AO POSTO (máximo 5,00 
puntos)

Consistirá na realización dunha proba de adecuación ao posto. Tratarase dunha 
proba, escrita e obxetiva de aptitude, que consistirá en contestar e desenvolver  
nun tempo máximo de corenta e cinco (45) minutos, unha ou varias preguntas ou 
enunciados  relacionados  coas  tarefas  propias  do  posto  de  traballo.  A  proba 
calificarase cun máximo de 5,00 puntos.

Órgano  de  selección  :   Comporase  das  seguintes  persoas,  sendo  un  órgano 
colexiado:

Presidenta: Unha funcionaria do Concello de Castrelo do Val.
Vogal:  Traballadora  Social  da  Mancomunidade  de  municipios  da  comarca  de 
Verín.
Secretario: Secretario do Concello de Castrelo do Val.

A  continuación,  o  órgano  de  selección  procederá  a  valorar  o  resto  da 
documentación presentada polos/as aspirantes. Ao seu remate, confeccionarase 
unha acta no que se reflectirá o total da puntuación obtida por cada aspirante, en 
todos os apartados que se puntúan, segundo o reflectido nestas bases.

Os/as aspirantes que reúnan a máxima puntuación serán as persoas propostas 
polo  tribunal  para  os  postos  de  (1)  coordinador  e  (4)  monitores  da  ludoteca 
municipal. En caso de empate, o órgano de selección realizará un sorteo na que 
se permitirá a presenza das persoas interesadas. 

Entre  os  aspirantes  non  seleccionados,  crearase  unha  bolsa  de  contratación 
cunha vixencia de dous meses de duración, para  posibles contratacións durante o 
desenvolvemento do Programa de fomento da conciliación.  Esta acta publicarase 
na páxina web (www.castrelodoval.gal) e no Taboleiro de anuncios do Concello.

Contratación das persoas:

Mediante Decreto desta Alcaldía procederase a contratar ás persoas propostas 
polo tribunal,  que resultara con máis puntuación na acta mencionada no punto 
anterior.  Este  Decreto  da  Alcaldía  publicarase  na  páxina  web 
(www.castrelodoval.gal) e no Taboleiro de anuncios do Concello.

Castrelo do Val, 9 de xuño de 2026.

O Alcalde,

Asdo.: Vicente Gómez García

DOCUMENTO ASINADO ELECTRONICAMENTE NA MARXE

ANEXO I

D./Dna  ......................................................................................................................  maior 
de 

idade, con D.N.I. núm. .......................................... , con domicilio a efectos de notificacións 

en 
R/........................................................................................................................................

con  teléfono  núm......................................,  con  e-
mail ............................................................

EXPÓN:

Que ten coñecemento da convocatoria realizada polo Concello de Castrelo do Val para a 
selección dunha praza de Coordinador e catro prazas de monitor para o Programa de 
Conciliación “Xogamos, rimos, igualamos 2026”.

O Praza de Coordinador O Praza de Monitor

Considera  que  reúne  os  requisitos  previstos  nas  bases  da  convocatoria,  e  solicita 
participar no proceso, achegando a fotocopia compulsada do seu DNI, e os seguintes 
documentos para que poidan ser tidos en conta na valoración dos méritos.

1. ________________________________ 2. _____________________________

3. ________________________________     4. _____________________________

5. __________________________________ 6. _____________________________

Así mesmo, DECLARA EXPRESAMENTE E BAIXO A SÚA RESPONSABILIDADE:

-Que  non  ten  sido  despedido  mediante  expediente  disciplinario  de  ningunha 
Administración  Pública  ou  órganos  constitucionais  ou  estatutarios  das  Comunidades 
Autónomas,  nin  se  atopa  en  situación  de  inhabilitación  absoluta  ou  especial  para  o 
desempeño de empregos ou cargos públicos, por resolución xudicial. Ademáis, posúe as 
capacidades  e  aptitudes  físicas  e  psíquicas  necesarias  para  o  desempeño  das 
correspondentes funcións e tarefas.

Castrelo do Val, de xuño do 2026.

Asdo: ........................................................................................

SR. ALCALDE PRESIDENTE DO CONCELLO DE CASTRELO DO VAL.

